
ᑭᒃᑯᑐᐃᓐᓇᕐᓄᑦ ᑐᓴᕋᑦᓴᖅ 
ᓴᓇᒋᐊᕆᐊᓕᓐᓂᑦ ᓴᓇᒋᐊᑲᐃᓐᓇᑎᓪᓗᒋᑦ ᒪᑐᓯᒪᑲᐃᓐᓇᓂᐊᖅᑐᖅ 

ᐳᐃᔾᔪᕋᕐᕕᖃᕐᕕᒃ 

ᔪᓚᐃ 29, 2020 – ᐃᖃᓗᐃᑦ, ᓄᓇᕗᑦ 

 
ᓄᓇᓕᐸᐅᔭᒃᑯᑦ ᐃᖅᑲᐃᑎᑦᑎᒍᒪᓕᕆᕗᑦ ᓄᓇᓕᕐᒥᐅᑕᓂᑦ ᐃᖃᓗᓐᓂ ᐳᐃᔾᔪᕋᕐᕕᖃᕐᕕᒃ ᐊᕐᕌᒍᑕᒫᕐᓯᐅᑎᒥᓂᒃ 
ᐊᑐᑲᐃᓐᓇᕐᓂᐊᓕᕐᒥᒻᒪᑦ ᐳᐃᔾᔪᕋᕐᕕᒻᒥᑦ ᒪᑐᓯᓯᒪᑲᐃᓐᓇᕐᓗᑎᒃ ᐱᒋᐊᕐᓗᒍ ᓇᒡᒐᔾᔭᐅᓕᖅᑭᐅᓕᖅᐸᑦ, ᐋᒐᓯ 3. 
 
ᐊᑦᑐᖅᑕᑑᓂᐊᖅᑐᖅ ᐃᓚᖓ ᐳᐃᔾᔪᕋᕐᕕᐅᑉ ᑐᑭᓕᐊᖅᑐᒥᑦ ᐳᐃᔾᔪᕋᕐᕕᐅᕙᑦᑐᖅ.  ᐱᓐᓇᔭᕝᕕᒃ ᐳᐃᔾᔪᕋᕐᕕᒃ, 
ᐆᓇᖅᑐᒥᑦ ᐃᒪᓕᒃ ᐅᕕᓂᓐᓂᐊᕐᕕᐅᔭᖅ, ᐃᖃᐃᓕᓴᕐᕕᒃ ᐊᒻᒪ ᐃᓘᓐᓇᑎᒃ ᐃᖃᐃᓕᓴᐅᑎᓂᑦ 
ᐃᓕᓐᓂᐊᕐᕕᐅᕙᑦᑐᑦ ᑕᐃᒪᐃᓕᖓᑐᐃᓐᓇᓂᐊᖅᑐᑦ ᐅᓪᓗᕐᓯᐅᑎᖏᒍᑦ ᐋᖅᑭᑦᑕᐅᓯᒪᓂᖏᓐᓂᑦ ᒪᓕᓪᓗᑎᒃ. 
 
ᐊᕐᕌᒍᑕᒫᖅ ᐳᐃᔾᔪᕋᕐᕕᒃ ᒪᑐᔭᐃᓯᒪᑲᐃᓐᓇᐸᒻᒪᑦ ᓴᓇᒋᐊᕆᐊᓕᓐᓂᑦ ᓴᓇᑲᐃᓐᓇᕐᓂᖏᓐᓂ. ᐱᔾᔪᑎᐅᓗᓂ 
ᓄᕙᕐᔪᐊᕐᓇᖅ ᑰᕕᑦ-19 ᐱᓕᕆᕝᕕᒃ ᐱᔭᕇᖅᑕᐅᔪᓐᓇᕐᓯᕙᓚᐅᖏᒻᒪᑦ ᓴᓇᔭᐅᒋᐊᖃᕐᓂᖏᒍᑦ.  ᐊᕐᕌᒍᑕᒫᖅ 
ᓴᓇᒋᐊᓕᓐᓂᑦ ᓴᓇᒋᐊᕆᐊᖃᖅᐸᒻᒪᑕ ᒪᓕᑦᑕᐅᖁᓪᓗᒋᑦ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᒋᐊᖃᖏᓐᓂᖏᓐᓂᑦ 
ᐱᔾᔪᓯᐅᔪᓂᑦ ᐊᒻᒪ ᐱᔨᑦᓯᕋᐅᑎᒍᑦ ᓂᕆᐅᒋᔭᐅᕙᑦᑐᓂᑦ ᐊᐅᓚᑦᑏᓐᓇᕆᐊᖃᕐᓂᖏᓐᓂᑦ.  ᒪᑐᓯᒪᓂᖓᓂ, 
ᐱᔭᕇᕈᓐᓇᕐᓯᕙᒃᑲᑦᑎᒍ ᓴᓇᒋᐊᕆᐊᖃᖅᐸᑦᑐᑦ ᓴᓇᔭᐅᔪᓐᓇᐸᖕᖏᑦᑐᑦ ᐱᓕᕆᕝᕕᒃ ᐊᑐᖅᑕᐅᓂᖓᓂ. 
  
ᒪᑐᓯᒪᔭᕆᐊᖃᖅᐸᒻᒪᑕ ᐊᑯᓂᐅᓂᕐᓴᒥᑦ ᐊᑐᖅᑕᐅᔪᓐᓇᖁᓪᓗᒋᑦ ᓄᓇᓕᐸᐅᔭᒃᑯᑦ ᐱᖁᑎᖏᑦ, ᐱᓕᕆᐊᑦᓴᐃᑦ 
ᓄᖅᑲᖅᑕᖏᓐᓂᕐᓴᐅᕙᓪᓗᑎᒃ ᐱᔾᔪᑎᖃᕐᓗᑎᒃ ᐊᐅᓚᐅᑎᖏᑦ ᐱᐅᖏᓕᓐᓂᖅᐸᑕ ᐊᒻᒪ ᐊᑦᑕᓇᖅᑐᒐᓚᓐᓂᑦ 
ᐱᑕᖃᖁᓇᒍ ᐊᑐᖅᑕᐅᓂᖓᓂ ᐃᖅᑲᓇᐃᔭᖅᑎᓄᑦ ᐊᒻᒪ ᐅᐸᑉᐸᑦᑐᓄᑦ. 
 
ᓄᓇᓕᐸᐅᔭᒃᑯᑦ ᒪᒥᐊᑦᑐᑦ ᐊᑲᐅᖏᓕᐅᕈᑎᓕᐅᕈᑎᒃ, ᐊᒻᒪ ᖁᔭᓐᓇᒦᑦᑎᐊᖅᑐᑎᒃ ᐃᓕᑦᓯᓐᓂᒃ ᑐᑭᓯᐊᓂᕐᓯᓐᓂ 
ᓴᓇᒋᐊᕆᐊᓕᓐᓂᑦ. 

